
EROZIYAGA UCHRAGAN BO‘Z TUPROQLARDA KUZGI BUG‘DOY 

HOSILDORLIGINI OSHIRISHNING AGROTEXNIK ASOSLARI 

 

O‘ralova U. 

 

Annotatsiya. Samarqand viloyatining irrigatsiaya erroziyasiga uchragan bo‘z 

tuproqlari sharoitida mineral o‘g‘itlarni dalaning tuprog‘i yuvilmagan qismida N200 

P140 K100, tuprog‘I kuchli yuvilgan qismida kuzgi bug‘doy urug‘lari ekilgandan keyin 

tuproq yuzasini 5t/ga chirigan go‘ng bilan mulchalash va N160 P112 K80 +20 t/ga go‘ng 

hamda oqava to‘plangan maydonlarda   N160 P80 K48  kg/ga me’yorlarda 

tabaqalashtirib qo‘llash, ushbu tuproqlar unumdorligini oshirib, har bir gektar 

hisobiga o‘rtacha 53,5-54,7 ts/ga sifatli dob hosili yetishtirishni ta’minlashi 

aniqlangan. 

Kalit so‘zlar: Irrigatsion erroziya, tipik bo‘z tuproq, kuzgi bug‘doy, go‘ng, 

mulcha, mineral o‘g‘itlar, tuproqni yuvilishi, don hosili va uning sifati. 

 

Kirish. Hozirgi paytda Samarqand viloyatida eroziyaga uchragan yer 

maydonlari 122 ming gektarni tashkil etadi va bunday yerlarda irrigatsiya eroziyasi 

tufayli bir yilda  har bir gektardan 150-200 tonnagacha unumdor tuproq va u bilan  

birgalikda 700-800 kg gumus,  100-120 kg azot, 150-160 kg fosfor, 200-210 kg kaliy 

va o‘simliklar uchun foydali bo‘lgan ko‘plab boshqa makro  va mikroelementlar ham 

yuvilib ketishi ta’sirida donli ekinlar hosildorligi o‘rtacha 35-40% ga kamayib ketdi. 

[1,4].  

Materiallar va metodlar. Samarqand viloyati Payariq tumani fermer 

xo‘jaliklarida g‘alla yetishtiriladigan dalalarida kuzgi bug‘doyning  “Kroshka”   navida 

dala tajribalari olib bordik. 

Har paykalchaning umumiy maydoni 680 kv.m., shundan hisobga olingani 340 

kv.m. Variantlar soni 12 ta, tajriba 4 takrorlashda bo‘lib, variantlar sistematik ravishda 

bir yarusda joylashtirildi. 

O‘tkazilgan barcha fenologik kuzatuvlar va biometric o‘lchashlar “Dala 

tajribalarini o‘tkazish uslublari” [2], hosildorlik ko‘rsatkichlari esa B.A. Dospexov [3], 

bo‘yicha tahlil qilindi. 

Natijalar va ularning tahlili. Tadqiqotlarimiz natijalarini ko‘rsatishicha, kuzgi 

bug‘doyni amal davrida barcha sug‘orishlarda oqavaga tashlab qo‘yiladigan suv 

me’yorlaridan kelib chiqqan holda, sug‘orish mavsumida yuvilib ketgan tuproq 

miqdori 3,68 t/gad an 7,97 t/ga  gachani tashkil etadi. Bunda, oqavada oqiziladigan suv 

hajmiga, ekin maydonlari yuzasining xarakteri va qo‘llanilgan o‘g‘itlar me’yorlariga 

bog‘liq holda oziq moddalarning miqdoriy yuvilib ketish ko‘rsatgichlari tulicha 

bo‘ladi. Eng ko‘p miqdorda, suvda eruvchan oziq moddalaridan ammoniyli azot 1,30-

2,28 kg, nitratli azot 2,26-6,36 kg, fosfor 5,74 kg va 4,79 kg kaliy har bir gektar kuzgi 

bug‘doy ekilgan maydonlardan oqizilib ketiladi. Agarda ushbu yuvilish ko‘rsatgich, 

kuzgi bug‘doyning amal davrida har bir gektar ekin maydonidan o‘rtacha 0,53 ts 

ammiakli selitra, 0,89 ts superfosfat va 0,46 ts kaliy xlor yuvilib ketishini ko‘rsatadi.  

Irrigatsiya erroziyasiga uchragan tipik bo‘z tuproqlar sharoitida kuzgi bug‘doy 

o‘stirishda qo‘llanilgan agrotexnologiyaning  ayrim elementlari (gektariga 20 t go‘ng 

solish, mulchalash, mineral o‘g‘itlarni tabaqalashtirib qo‘llash) dalaning tuprog‘i 

kuchli yuvilgan qismida gumusni 0,02-0,03, azotni 0,01-0,02, fosforni 0,02-0,03 va 

kaliyni 0,1-0,2 % kam miqdorda yuvilib ketishini ta’minlab, tuproq unumdorligini 

oshirib, kuzgi bug‘doyni oziqlanishi uchun qulay sharoit yaratib, uning o‘sishi va 

rivojlanishi hamda hosildorligiga ijobiy ta’sir ko‘rsatadi. 

Tajriba dalasining tuprog ‘i yuvilmagan nazorat - o‘g‘itsiz paykalchalarida 

o‘stirilgan kuzgi bug‘doyning boshoq uzunligi 6,3 sm, bir boshoqdago donlar vazni 

1,23 g va 1000 ta don massasi 28,4 g ni tashkil etgan bo‘lsa, ushbu maydonlarning 20 

t/ga g‘ng qo‘llanilgan hamda tuproq yuzasi 5t/ga go‘ng bilan mulchalangan 

paykalchalarda esa boshoq uzunligi nazoratdagiga nisbatan 1,2-1,6 sm,  bir boshoqdagi 

va 1000 ta donning massalari mos ravishda 0,06-0,07 g va  3,4 – 4,0 g yuqori 

bo‘lganligi aniqlandi. Mineral o‘g‘itlar 1:0, 7:0,5; 1:0,6:0,4 va 1:0,6-0,4 nisbatlarda 

qo‘llanilaganda kuzgi bug‘doyning boshoq uzunligi tegishlicha 9,8; 9,2 va 9,5 sm, bir 

boshoqdagi donlar vazni 1,56; 1,54 va 1,53 g hamda 1000 ta don vazni 39,5; 38,3 va 

40,2 g gat eng bo‘lgan bo‘lsa, bu ko‘rsatkichlar mineral o‘g‘itlar yuqoridagi nisbatlarda 

20 t/ga go‘ng bilan birgalikda qo‘llanilgan paykalchalarda o‘stirilgan kuzgi bug‘doyda 

bir muncha yuqori bo‘lishini ta’minlaydi. Demak, irrigatsiya erroziyasiga uchragan 

tipik bo‘z tuproqlar sharoitida kuzgi bug‘doy o‘stirishda dalaning tuprog‘i yuvilmagan  

qismida N200 P140 K100 kuchli yuvilgan yerlarda urug‘ekilgandan keyin tuproq yuzasini 

5 t/ga chirigan go‘ng bilan mulchalash va N160 P112 K80 +20 t/ga go‘ng hamda  oqava 

to‘plangan maydonlarda N160P80 K48 kg/ga hisobida qo‘llash, nafaqat tuproq 

unumdorligini  bir xilligini ta’minlaydi, balkim bunday sharoitda o‘stirilgan kuzgi 

bug‘doyning boshoq uzunligini tegishlicha 9,8-9,2 sm, boshoqdago donlar sonini 47,2-

46,8 dona, bir boshoqdagi donlar vaznini 1,56-1,49 g va 1000 dona don  vaznini 39,5-

40,8 g eng yuqori bo‘lishini ta’minladi  

Xulosalar. Samarqand viloyatining eroziyaga uchragan  tipik bo‘z tuproqlari 

unumdorligini oshirishda va kuzgi bug‘doy o‘stirishda urug‘ ekilgandan keyin tuproq 

yuzasini 5t/ga chiritilgan go‘ng bilan mulchalsh, mineral o‘g‘itlarni tuprog‘i 

yuvilmagan maydonlarda N200 P140 K100 kg/ga qo‘llaganda eng yuqori don hosili 53,5 

ts/ga hamda 1 kg NPK  hisobiga  12,2 kg, tuprog‘i kuchli yuvilgan qismida N160 P112 

K80 +20t/ga g o’ng  berilganda 53,6 ts/ga  va 15,5 kg hamda dalaning oqava natijasida 

tuproq to‘plangan qismida  N160 P80 K48 kg/ga qo‘llanilganda 49,3 va 17,1 kg 

yetishtirishni ta’minlab irrigatsiya eroziyasi ta’sirida tuprog‘I yuvilgan  va yuvilmagan 

ekin maydonlarida yetishtirilgan kuzgi bug‘doy hosildorligini o‘rtasidagi farqni keskin 

kamaytiradi. 

